ՏԵՂԵԿԱՆՔ

<<Հայաստանի Հանրապետությունից դուրս զինծառայողի բուժման, կեցության և ճանապարհածախսի գումարի հատկացման կարգը և պայմանները սահմանելու մասին>> ՀՀ կառավարության որոշման նախագծի կապակցությամբ շահագրգիռ մարմինների կողմից արված դիտողությունների և առաջարկությունների վերաբերյալ

	Հ/Հ
	Առաջարկության հեղինակ
	Առաջարկության բովանդակություն
	Եզրակացություն

	1.
	ՀՀ Նախագահի աշխատակազմ
	Դիտողություններ և առաջարկություններ չկան:
	Ընդունվել է ի գիտություն:

	2.
	ՀՀ արդարադատության նախարարություն
	1. Խմբագրել հավելվածի 5-րդ կետի 3-րդ ենթակետը, քանի որ նախատեսված տեղեկությունը քննիչը, հետաքննության մարմինը կամ դատախազը կարող են տրամադրել միայն զինծառայողին դատարանի կողմից արդարացնելու դեպքում:

2. Նախագծի բովանդակությունից բխում է, որ հանձնաժողովն իր գործունեությունն իրականացնում է որոշակի աշխատանքների կազմակերպման միջոցով: Մինչդեռ նախագծում նախատեսված չէ, թե հանձնաժողովի աշխատանքների կազմակերպման ապահովումը որ կառուցվածքային ստորաբաժանման կողմից է իրականացվելու:

3. Հավելվածի 7-րդ կետով նախատեսված է, որ հանձնաժողովի կողմից Հայաստանի Հանրապետության տարածքում գործող բժշկական օգնություն և սպասարկում իրականացնող կազմակերպություններում զինծառայողի բուժման /հետազոտության/ անհնարինության վերաբերյալ մասնագիտական եզրակացությունը տրվում է կարգի 5-րդ կետում նախատեսված փաստաթղթերը ստանալուց հետո առավելագույնը 15-օրյա ժամկետում: Սակայն հնարավոր են դեպքեր, երբ զինծառայողի վնասվածքը, խեղումը կամ դրանց հետևանքով ծագած հիվանդություններն անհապաղ բուժման կարիք ունեն: Ուստի անհրաժեշտ է «առավելագույնը 15-օրյա ժամկետում» բառերից հետո լրացնել «իսկ զինծառայողի վնասվածքի, խեղման կամ դրանց հետևանքով ծագած հիվանդությունների` անհապաղ բուժման անհրաժեշտության դեպքում` առավել սեղմ ժամկետում»:


4. Նախագծում առկա են հստակեցման, խմբագրման և լրամշակման կարիք ունեցող դրությներ: Այսպես`




1) Անհրաժեշտ է խմբագրել Հավելվածի 2-րդ կետը, քանի որ համաձայն ՀՀ Նախագահի 2007 թվականի հուլիսի 18-ի թիվ 174-Ն հրամանագրի հավելվածի 50-րդ կետի` համապատասխան մարմինը Հայաստանի Հանրապետության կառավարություն է ներկայացնում առաջարկություններ, որոնց հիման վրա Հայաստանի Հանրապետության կառավարությունն ընդունում է որոշում:



2) Հավելվածի 13-րդ կետի համաձայն` համապատասխան պետական մարմնի ռազմաբժշկական ծառայության կողմից իրականացվում է համապատասխան հավշառում: Տվյալ դեպքում անհրաժեշտ է հստակեցնել` որ «համապատասխան հաշվառման» մասին է խոսքը:

5. Օրենսդրական տեխնիկայի կանոնները մասամբ պահպանված չեն: Այսպես`


1) Հավելվածի 1-ին կետում նշված «սահմանվում» բառն անհրաժեշտ է փոխարինել «կարգավորվում» բառով` նկատի ունենալով «Իրավական ակտերի մասին» Հայաստանի Հանրապետության օրենքի 14-րդ հոդվածի 3-րդ մասի պահանջները:





2) Հավելվածի 12-րդ կետով նախատեսված է, որ անհրաժեշտ գումարը հատկացվում է կարգի 2-րդ կետով նախատեսված կարգով: Մինչդեռ 2-րդ կետում գումարի հատկացման կարգին վերաբերող դրույթներ նախատեսված չեն:




	Ընդունվել է, 3-րդ ենթակետը հանվել է, իսկ 2-րդ ենթակետում կատարվել է լրացում:

Առաջարկությունն անհասկանալի է, քանի որ որոշման նախագծի 2-րդ կետի համաձայն հանձնաժողովը ձևավորվում է ՀՀ առողջապահության նախարարի կողմից` անհրաժեշտ մասնագետների ներգրավմամբ:

Ընդունվել է, կատարվել է լրացում:

Ընդունվել է, կետը խմբագրվել է:

Ընդունվել է, կետը խմբագրվել է:

Ընդունվել է:

Ընդունվել է, հղումը կատարվել է 9-րդ կետին:

 

	3.
	ՀՀ տարածքային կառավարման և արտակարգ իրավիճակների նախարարություն
	Դիտողություններ և առաջարկություններ չկան:
	Ընդունվել է ի գիտություն:

	4.
	ՀՀ առողջապահության նախարարություն
	1. Առաջարկում եմ Նախագծի վերնագրում և ողջ տեքստում «բուժման» կամ «բուժման (հետազոտության)» բառերը փոխարինել «բժշկական օգնության և  սպասարկման» բառերով՝ հիմք ընդունելով «Բնակչության բժշկական օգնության և սպասարկման մասին» Հայաստանի Հանրապետության օրենքը:
2. Առաջարկում եմ Նախագծով ամրագրել «զինծառայող» հասկացությունը՝ հստակեցնելով, թե ում նկատմամբ է տարածվելու Նախագիծը, ովքեր կարող են օգտվել «Զինծառայողների և նրանց ընտանիքների անդամների սոցիալական ապահովության մասին» ՀՀ օրենքի 33-րդ հոդվածով նախատեսված երաշխիքներից:
3. Առաջարկում եմ Նախագծի 2-րդ կետում «յուրաքանչյուր նախարարությունից ընդգրկելով հինգ ներկայացուցիչ» բառերը փոխարինել դրույթով, համաձայն որի՝ հանձնաժողովի կազմում ընդգրկելու համար յուրաքանչյուր նախարարություն կառաջադրի հնգական ներկայացուցիչ՝ հաշվի առնելով այն հանգամանքը, որ նախարարությունը կազմված է նախարարից և նախարարության աշխատակազմից, նախարարության աշխատակիցները մեծապես հանդիսանում են քաղաքացիական ծառայողներ, և նրանց միայն մի մասն ունի բազային ոլորտային գիտելիքներ և չի կարող, օրինակ, որոշել՝ արդյոք տվյալ զինծառայողը կարիք ունի արտերկրում բուժման, թե ոչ: 

2) Նախագծի 3-րդ կետով մեկնաբանվում են «բուժման գումար», «ճանապարհածախսի գումար» և «կեցության գումար» հասկացությունները, սակայն, Նախագծից հստակ չի երևում, թե յուրաքանչյուր բաղադրիչի մասով ով է տրամադրելու եզրակացություն, ով և ինչպես է որոշելու յուրաքանչյուր մասով գումարի չափը: 

Ուստի, առաջարկում եմ սահմանել դրույթ, որով տվյալ գործառույթի իրականացումը կպատկանի հանձնաժողովին, համապատասխանաբար՝ Նախագծի 2-րդ և մյուս կետերում «մասնագիտական եզրակացություն» բառերը փոխարինելով «եզրակացություն» բառով:


Առաջարկում եմ նաև Նախագծով նախատեսել, որ հանձնաժողովի գործունեությունը պատշաճ իրականացնելու համար նրանում կարող են ներառվել ֆինանսական, իրավական և բուժական ոլորտի մասնագետներ, քանի որ Նախագծի 3-րդ կետի բովանդակությունից հետևում է, որ հանձնաժողովը պետք է համալրված լինի համապատասխան հմտությունների տիրապետող  մասնագետներով:
3) Առաջարկում եմ Նախագծով սահմանել դրույթ, ըստ որի զինծառայողի բուժումը արտերկրում կազմակերպելու համար հանձնաժողովը հնարավորություն կունենա համագործակցելու Հայաստանի Հանրապետության առողջապահության նախարարի 2013 թվականի փետրվարի 7-ի թիվ 233-Ա հրամանով հաստատված ՀՀ ԱՆ թվով 60 գլխավոր մասնագետների հետ՝ ստանալով ՀՀ ԱՆ գլխավոր մասնագետի կամ նրան փոխարինող մասնագետի եզրակացությունը (վավերացված բժշկական կազմակերպության կնիքով)՝ Հայաստանի Հանրապետության տարածքում զինծառայողի բուժման (հետազոտության) անհնարինության վերաբերյալ:


Միևնույն ժամանակ, յուրաքանչյուր կոնկրետ դեպքով հանձնաժողովը հնարավորություն կունենա, առանց իր կազմում փոփոխություններ կատարելու, ընտրելու ՀՀ ԱՆ այն գլխավոր մասնագետներին կամ այլ մասնագետների (օրինակ՝ բժշիկ-գիտնականներ, ոլորտի առաջատար մասնագետների խմբեր), ովքեր կտրամադրեն դեպքին բնորոշ մասնագիտական եզրակացություն: 

4. Առաջարկում եմ Նախագծով սահմանել դրույթ, որով հանձնաժողովին կտրամադրվի գործառույթ` արտերկրի առաջավոր կլինիկաների հետ կնքելու համագործակցության հուշագրեր, որոնց շնորհիվ, այլ պարտավորություններին զուգահեռ, կունենա հնարավորություն՝ մինչև զինծառայողի ուղեգրումն արտերկիր,  հեռաբժշկական միջոցներով ապահովել մասնագիտական խորհրդատվությունը արտերկրի  բժշկական կազմակերպությունների  հետ:

5. Նախագծի հավելվածի (այսուհետ՝ Հավելված) 3-րդ կետի 1-ին ենթակետում «դեղորայքի» բառն անհրաժեշտ է փոխարինել «դեղի» բառով՝ համապատասխանեցնելով «Դեղերի մասին» ՀՀ օրենքով սահմանված հասկացություններին: 

6. Առաջարկում եմ Հավելվածի 3-րդ կետի 1-ին ենթակետում հստակեցնել «տվյալ բժշկական կազմակերպությունն» ընտրելու ձևաչափը, ինչպես նաև բժշկական կազմակերպության կողմից գրավոր տրամադրվող տեղեկատվության բնույթը:

7. Առաջարկում եմ Հավելվածի 3-րդ կետի 1-ին ենթակետում հստակեցնել՝ արդյոք վերականգնողական բուժումը ներառվելու է բուժման գործընթացի, համապատասխանաբար՝ գումարի մեջ, քանի որ զինծառայողի բուժումը կարող է լինել էտապային և պահանջել ընդմիջումներով բժշկական օգնություն և սպասարկում:

8. Հավելվածի 3-րդ կետի 2-րդ ենթակետի համաձայն` ճանապարհածախսի գումարը որոշվելու է ՀՀ-ում համապատասխան գործունեություն իրականացնող առնվազն երեք կազմակերպություններից ստացված տեղեկատվության հիման վրա:

Առաջարկում եմ հստակեցնել այդ երեք կազմակերպություններն ընտրելու սկզբունքներն ու մեխանիզմները, ինչպես նաև, արդյոք հետագայում այդ կազմակերպություններից ստացված տեղեկատվությունը չի խոչընդոտելու այլ կազմակերպության միջոցով ճանապարհածախսը ձևավորելուն, քանի որ ֆինանսական առումով կարող են լինել առավել նախընտրելի տարբերակներ:

9. Առաջարկում եմ խմբագրել Հավելվածի 4-րդ կետը՝ նախատեսելով նաև Հայաստանի Հանրապետությունից դուրս բժշկական օգնություն և սպասարկում ստանալու վերաբերյալ զինծառայողի կամ այլ շահագրգիռ անձի կողմից դիմում ներկայացնելու հնարավորության վերաբերյալ դրույթ, ինչպես նաև համապատասխանաբար խմբագրել Հավելվածի 9-րդ կետը: 

10. Նախագծի 6-րդ կետով նախատեսվում է, որ զինծառայողի ծնողը (օրինական ներկայացուցիչը) դիմումի հետ միասին ներկայացնում է Հավելվածի  5-րդ կետի 1-ին և 4-րդ ենթակետերով նախատեսված տեղեկություններ և փաստաթղթեր: 

Նպատակահարմար չէ զինծառայողի կամ վերջինիս օրինական ներկայացուցչի վրա դնել զինծառայողի բուժումը (հետազոտությունը) իրականացնելու հնարավորության, բուժման (հետազոտության) ձևերի և ժամկետների, ինչպես նաև զինծառայողի բուժման (հետազոտության) համար անհրաժեշտ ծախսերի վերաբերյալ օտարերկրյա պետության համապատասխան բժշկական կազմակերպության հետ էլեկտրոնային կամ այլ եղանակներով կատարված գրագրությունները իրականացնելու և ՀՀ պաշտպանության նախարարին ներկայացնելու պարտականություն, քանի որ պրակտիկայում դա հնարավոր բարդություններ կստեղծի թե այդ բուժման կազմակերպումն իրականացնող գերատեսչության և թե պարտականությունը կրող անձի համար: Այն իրատեսական չէ և պարունակում է այնպիսի հնարավոր բարդություններ, ինչպիսիք են, օրինակ, հարազատի մասնագիտական գիտելիքների բացակայությունը կամ լեզվի իմացության պակասը: 

Ուստի, ինչպես արդեն նշվել է սույն գրության 3-րդ և 4-րդ կետերով, անհրաժեշտ է նշված գործառույթներով զբաղվելու (օտարերկրյա համապատասխան կլինիկաների հետ կապ հաստատելու, Հավելվածի 4-րդ կետում նշված այլ գրագրությունները իրականացնելու) պարտականությունը դնել հանձնաժողովի վրա՝ համապատասխան սուբյեկտի կողմից տրված դիմումի հիման վրա:  

Նշված պահանջը բխում է նաև զինծառայողին որակյալ բժշկական օգնությամբ ապահովելու անհրաժետությունից, քանի որ համապատասխան մարմնի կողմից արտասահմանյան առավել որակյալ կլինիկա գտնելու հավանականությունը առավել մեծ է, քան եթե դա իրականացվի անձամբ քաղաքացու կողմից: 

11. Առաջարկում եմ Նախագծով նախատեսել ստեղծվելիք հանձնաժողովի կայացրած որոշման բողոքարկման հնարավորությունը:

12. Առաջարկում եմ նախատեսել ՀՀ կառավարության համապատասխան որոշման հիման վրա հատկացված գումարը ՀՀ պաշտպանության նախարարության կողմից համապատասխան հաշվեհամարին փոխանցելու առավելագույն ժամկետը (ՀՀ կառավարության համապատասխան որոշումն ուժի մեջ մտնելուց հետո ինչ ժամկետում է իրականացվում գումարի փոխանցումը): 


	Նախագծի տեքստը շարադրվել է «Զինծառայողների և նրանց ընտանիքների անդամների սոցիալական ապահովության մասին» ՀՀ օրենքի 33-րդ հոդվածի 1-ին մասի դրույթների համաձայն:
«Զինծառայող» հասկացությունը սահմանված է «Զինծառայող-ների և նրանց ընտանիքների անդամների սոցիալական ապահովության մասին» ՀՀ օրենքի 2-րդ հոդվածում:

Ընդունվել է, 2-րդ կետը խմբագրվել է:

Գտնում ենք, որ հանձնաժողովը պետք է ունենա բացառապես բժշկական մասնագիտական եզրակացություն տալու իրավասություն, իսկ հատկացվող գումարի չափը յուրաքանչյուր պետական լիազոր մարմնի ղեկավարին ներկայացնելու է տվյալ մարմնի ֆինանսական ծառայությունը` հիմք ընդունելով օտարերկրյա պետության համապատասխան բժշկական կազմակերպության, ՀՀ-ում ուղևորափոխադրման գործունեություն իրականացնող կազմակերպությունների կողմից ներկայացված տեղեկատվությունը, ինչպես նաև ՀՀ կառավարության 29.12.2005թ. N 2335-Ն որոշման պահանջները:

Ընդունվել է, որոշման 2-րդ կետում կատարվել է լրացում:

Ընդունվել է, որոշման 2-րդ կետում կատարվել է լրացում:

Ընդունվել է, կատարվել է փոփոխություն:

Ընդունվել է, կատարվել է փոփոխություն:

Ընդունվել է, կատարվել է լրացում:

Գտնում ենք, որ հստակեցման խնդիր չկա, գործընթացն իրականացվելու է պետական լիազոր մարմնի գործունեության (ծառայողական գործուղումների) ընթացքում կատարվող գնումների շրջանակներում ձեռք բերված տեղեկատվության հիման վրա:

Ընդունվել է, 6-րդ, 7-րդ և 8-րդ կետերում կատարվել են փոփոխություններ:

Ընդունվել է, 6-րդ կետը խմբագրվել է, ավելացվել է նոր 7-րդ կետ:

Ընդունվել է, 8-րդ կետում կատարվել է լրացում:

Ընդունվել է, 10-րդ կետում կատարվել է լրացում:



	5.
	ՀՀ ֆինանսների նախարարություն

2. Վերանայել Նախագծի հավելվածի 8-րդ և 9-րդ կետերը:
	Ընդունվել է մասամբ, 2-րդ կետը խմբագրվել է:

Ընդունվել է, 9-րդ և 10-րդ կետերը խմբագրվել են:



	5.
	ՀՀ ոստիկանություն


	Դիտողություններ և առաջարկություններ չկան:


	Ընդունվել է ի գիտություն:

	6.
	ՀՀ ազգային անվտանգության ծառայություն
	1. Որոշման 2-րդ կետով նախատեսված հանձնաժողովի կազմում ընդգրկել նաև ՀՀ ազգային անվտանգության ծառայության երկու ներկայացուցիչ:

2. Հավելվածի 4-րդ կետում անհրաժեշտ է նախատեսել դրույթ, համաձայն որի զինծառայողն անձամբ ևս կկարողանա դիմում ներկայացնել:

3. Նույն կետում <<Նախարարության նախաձեռնությամբ կամ զինծառայողի ծնողի (օրինական ներկայացուցչի)` Հայաստանի Հանրապետության պաշտպանության նախարարին>> բառերը փոխարինել <<համապատասխան հանրապետական գործադիր մարմնի նախաձեռնությամբ կամ զինծառայողի, զինծառայողի ծնողի (օրինական ներկայացուցչի)` տվյալ գործադիր մարմնի ղեկավարին>> բառերով:

4. 5-րդ կետում <<Նախարարության ռազմաբժշկական ծառայությունը>> բառերը փոխարինել <<համապատասխան հանրապետական գործադիր մարմնի ռազմաբժշկական ստորաբաժանումը>> բառերով:

5. 6-րդ կետի համաձայն զինծառայողի ծնողը (օրինական ներկայացուցիչը) դիմումի հետ միասին ներկայացնում է օտարերկրյա պետության համապատասխան բժշկական կազմակերպության հետ էլեկտրոնային կամ այլ եղանակով կատարված գրագրությունները` զինծառայողի բուժումը (հետազոտությունը) ձևերի և ժամկետների, ինչպես նաև զինծառայողի բուժման (հետազոտության) համար անհրաժեշտ ծախսերի վերաբերյալ: Վերոգրյալից ենթադրվում է, որ օտարերկրյա պետության համապատասխան բժշկական կազմակերպության հետ էլեկտրոնային կամ այլ եղանակով գրագրությունները պետք է վարի զինծառայողի ծնողը: Մեր կարծիքով նպատակահարմար է նշված գործողությունների իրականացումը վերապահել ՀՀ առողջապահության նախարարությանը:

6. 7-րդ կետում <<առավելագույնը>> բառից առաջ ավելացնել <<սույն կարգի 5-րդ կետում նշված փաստաթղթերը ստանալուց հետո>> բառերը:

7. 8-րդ կետում <<Նախարարության ռազմաբժշկական ծառայությունը>> բառերը փոխարինել <<համապատասխան հանրապետական գործադիր մարմնի ռազմաբժշկական ստորաբաժանումը>> բառերով, իսկ <<զեկուցում է>> բառերից հետո ավելացնել <<համապատասխան հանրապետական գործադիր մարմնի ղեկավարին, որն էլ եզրակացությունը ներկայացնում է>> բառերը: 
	Ընդունվել է, կատարվել են լրացումներ:

Ընդունվել է, տեքստում կատարվել են լրացումներ:

Ընդունվել է, կատարվել են փոփոխություններ:

Ընդունվել է, կատարվել են փոփոխություններ:

Ընդունվել է, կատարվել են փոփոխություններ:

Ընդունվել է, 8-րդ կետում կատարվել է լրացում:

Ընդունվել է, 9-րդ կատարվել են փոփոխություններ:



	7.
	ՀՀ արդարադատության նախարարության 07.04.2016թ.-ի N01/14/4048-16 գրություն
	          Հայաստանի Հանրապետությունից դուրս զինծառայողի բուժման, կեցության և ճանապարհածախսի գումարի հատկացման կարգը և պայմանները սահմանելու մասին» Հայաստանի Հանրապետության կառավարության որոշման լրամշակված նախագիծը համապատասխանում է Հայաստանի Հանրապետության օրենսդրությանը 
	Ընդունվել է ի գիտություն

	8.
	ՀՀ ֆինանսների նախարարության 07.04.2016թ.-ի 

N01/83-1/11696-16 գրություն
	          Նախագծի հավելվածի 13-րդ կետում առաջարկում ենք գումարի հատկացման կամ Հայաստանի Հանրապետության տվյալ տարվա պետական բյուջեում վերաբաշխում կատարելու կամ Հայաստանի Հանրապետության կառավարության պահուստային ֆոնդից գումար հատկացնելու մասին Հայաստանի Հանրապետության կառավարության որոշման նախագիծը սահմանված կարգով շրջանառության դնելու հանձնարարական տալու համար: բառերը փոխարինել գումարի հատկացման ուղղությամբ համապատասխան քայլեր ձեռնարկելու համար բառերով:
	          Նախագծի հավելվածի 13-րդ կետը խմբագրվել է … գումարը սահմանված կարգով հատկացնելու համար: 


